Gliesta da plaids
Sco ti has segir viu dat ei el text entgins plaids che ti enconuschas forsa buca ni ch’ein grevs da capir. Enquera la muntada dils suandonts plaids e legia aunc inagada il text. 
	propagar

	

	la colonia

	

	crudeivel 

	

	las minoritads

	

	la resistenza

	

	ils emigrants

	

	discriminont

	

	ils adherents

	

	abstinenza

	

	boicottar

	

	iniziar

	

	ils Hindus

	

	ils Parias

	

	ils Muslims

	

	fanatic

	


Discussiun
Sco ti has viu era Gandhi ina persuna fetg impurtonta ch’ei vegnida fetg enconuschenta sin igl entir mund. 
Pensum 1:

Per capir meglier sia historia e sias acziuns fagei ina discussiun ed empruei da rispunder allas suandontas damondas:
( Tgei manegeis vus dalla strategia da Gandhi?

( Tgei plai a vus il meglier vid quella persuna?

( Tgeinins eran ils conflicts centrals ell’India che han perschuadiu Gandhi da cumbatter per ses dretgs?

( Tgei less Gandhi mussar cun siu simbol dalla roda da filar?

Pensum 2:

· Fagei gruppas da 3 tochen 4 scolars. 

· Mintga gruppa ha il pensum da tschentar ina damonda en connex cul text. 

· Fagei buca damondas pertuccont il cuntegn mobein damondas da capientscha. 

Cu mintga gruppa ha fatg lur damonda, saveis aunc inagada seser ensemen en classa ed empruar da dar risposta communablamein allas damondas dalla classa. 

Pensum 3:

Sco ti sas dat ei aunc oz adina puspei conflicts ed uiaras ellas tiaras digl ost sco per exempel egl Irak ni el Libanon. Discussiunei en classa las suandontas damondas:

( Tgeinins ein ils conflicts centrals e daco dat ei leu uiara?

( Tgi ein las partidas che cumbattan ina l’autra e tgeininas ein las differenzas culturalas e religiusas da quellas partidas?

( Havess Gandhi era aunc ozildi success cun sia strategia?

Pensum 4:

· Fagei gruppas da 4. 

· Ponderei en gruppa co ins savess sligiar quei conflict d’ozildi senza violenza. 

· Cumparegliei pliras strategias e ponderei tgeinina che fuss tenor vies meini la pli efficienta. 

Cu mintga gruppa ha anflau ina strategia che savess menar tier ina meglieraziun, saveis presentar ella alla classa. Discussiunei en classa las strategias e ponderei tgei che tschontscha per ni encunter las strategias e tgei problems ch’ei dess da menar atras quella strategia. 

Persunas fetg impurtontas

Gandhi ei staus ina persuna fetg impurtonta per l’historia. Ei dat denton era autras persunas che han fatg tut lur pusseivel per cumbatter la discriminaziun ni la paupradad. 

Pensum:

· Fagei gruppas da quater. 

· Mintga gruppa survegn il maletg dad ina dallas suandontas persunas. 

· Rimnei en cudischs ed egl internet informaziuns sur da quella persuna che pertuccan:

· la biografia

· lur finamiras

· lur metodas da cumbatter

· lur success 

· Rimnei era maletgs da quella persuna. 

· Cun vies material saveis vus ussa far in placat sur dalla persuna. 

· Vus astgeis presentar vies placat sco vus leis. Pia cun differentas colurs e maletgs etc. Impurtont ei denton che vus scrivies era si las informaziuns impurtontas. Per far quei eis ei il meglier, sche vus rimneis all’entschatta las informaziuns che vus leis scriver sil placat e scrivis quellas sin in fegl A4. Aschia veseis vus era con bia plaz che vus duvreis sin vies placat per il text e saveis parter en meglier il placat. 
· Cu vus veis finiu ils placats, saveis vus presentar vossa persuna alla classa e forsa pender si ils placats en scola. 

Las persunas per far ils placats ein las suandontas:

Martin Luther King

Dalai-Lama

Henri Dunant

Nelson Mandela








Aung San Suu Kyi




Michail Gorbatschow

Kofi Annan





Albert Schweitzer

